
				এই পাতাটির মুদ্রণ সংশোধন করা প্রয়োজন। 
ভূপেশের বড় মেয়ে মোহিনী বিধবা ।
ভূপেশের কাছে প্ৰথমে গিয়েছিল নলিনী। টের পেয়েই মোহিত তাড়াতাড়ি গিয়ে হাজির হয়।
বলে, আমার আজকে গাড়ী চাই-ই বাবা ।
নলিনী হেসে বলে, আমি আগেই বাগিয়ে নিয়েছি।
দুজনে বেধে যায় প্ৰচণ্ড কলহ। যেন আঁচড়া আঁচড়ি কামড়াকামড়ি হয়ে যাবে !
ভূপেশ এক ধমকে তাদের ঠাণ্ড করে দিয়ে বলে, আজ একজন কাল একজন নাও না ? গাড়ী কিনে ঝকমারি হয়েছে। এমন কি জরুরী কাজ তোমাদের যে আজ গাড়ী না হলেই চলবে না। তুই তো বন্ধুদের নিয়ে বেড়াতে যাবি, মোহিত যখন বলেছে। ওর জরুরী কাজ আছে, আজ ও-ই গাড়ী নিক। তুই কাল বেরোস ।
ভূপেশ ধমক দিয়ে কথা কইলে ছেলেমেয়েরা আর মুখ খুলতে সাহস পায় না। সেকালের রাজার হুকুমের মতই তার কথা সকলে নীরবে মেনে নেয় ।
তখন ধীরে ধীরে আসে মোহিনী । বিধবার সাদা বেশেও যে এমন চাকচিক্য আনা যায় তাকে না দেখলে ধারণা করা কঠিন।
সে স্নান মুখে বলে, বাবা, আমি আজ নতুন গাড়ীটা নিয়ে একটু বেরোব । আজ ওনার মৃত্যুদিন । ওঁর মা ভাইবোনেদেব সঙ্গে দেখা
করে আসব।
ভূপেশ বলে, ট্যাক্সিতে গেলে হয় না ?
-না। আমার গাড়ীটা চাই ।
তবে আর কথা কি । R ভূপেশ মোহিত আর নলিনীকে বলে, তোমরা কাল পরশু গাড়ী

